25PES-214
EH Bildu Nafarroa talde parlamentarioko foru parlamentari Irati Jiménez Aragónek, Legebiltzarreko Erregelamenduan ezarritakoaren babesean, honako galdera hau aurkezten du, Nafarroako Gobernuak idatziz erantzun dezan:
Joan den otsailean, Iruñeko eta Tuterako artzapezpiku Florencio Rosellók adierazi zuen Eliza katolikoaren abusuen biktimei erreparazioa eta kalte-ordaina ematen hasteko asmoa duela.
Eta ildo horretan, martxoan, Contigo-Zurekinen ahozko galdera bati erantzunez, Barneko, Funtzio Publikoko eta Justiziako kontseilariak adierazi zuen Eliza katolikoari eskatu ziotela gobernua jakinaren gainean edukitzeko elizaren sexu-abusuen biktima izan diren pertsonei erreparazioa eta kalte-ordaina emate aldera elizak egindako urratsak direla-eta.
Halatan:
· Zer aurrerabide egin du Nafarroan Eliza katolikoak bere barnean izandako sexu-erasoen biktimei erreparazioa emateko?
· Eliza Katolikoaren barnean osotasun fisikoaren, ukigabetasunaren eta sexu-askatasunaren aurkako erasoen biktimen errekonozimendurako batzordeak aitortutako biktimei kalte-ordaina emateko prest al dago Eliza katolikoa?
· Kalte-ordain hori emateko irizpiderik ezarri al du Nafarroako Gobernuak?
· Nafarroako Gobernuak zer mekanismo aurreikusi du Eliza katolikoaren kalte-ordaina bermatzeko biktimei, Eliza katolikoak aitorpen horretan urratsak emateko asmoa adierazi baitu?
· Era berean, artzapezpikuak adierazi zuen kalte-ordaina "zigor-zuzenbidearen arabera egokituko zela, Europako apezpiku-konferentziaren baten baremoei jarraikiz" eta Apezpiku Batzarraren batzordearen laguntzarekin". Hori dela-eta, ba al dakizue Eliza katolikoaren kalte-ordaina kalkulatzeko irizpideak batzordeak jasotakoarekin bat etorriko ote diren?

